Տեղեկանք
ՀՀ Կառավարության «Հայաստանի Հանրապետության ռազմական արդյունաբերության համակարգի բարեփոխումների և զարգացման հայեցա-կարգից բխող միջոցառումների ծրագիրը հաստատելու մասին» որոշման նախագծի ընդունումը հիմնավորելու մասին
         1.Իրավական ակտի ընդունման անհրաժեշտությունը (նպատակը)
ՀՀ Կառավարության «Հայաստանի Հանրապետության ռազմական արդյունա-բերության համակարգի բարեփոխումների և զարգացման հայեցակարգից բխող մի​ջո​ցառումների ծրագիրը հաստատելու մասին» որոշման նախագծի ընդունման հիմք են «Հայաստանի Հանրապետության ռազմական արդյունաբերության համակարգի բա​րեփոխումների և զարգացման հայեցակարգ»-ի 11-16-րդ կետերի և ՀՀ Նախա​գա​հի` 2011 թվականի դեկտեմբերի 29-ի «Հայաստանի Հանրապետության ռազմա​կան արդյունաբերության համակարգի բարեփոխումների և զարգացման հայե​ցա​կար​գը հաստատելու մասին» N ՆԿ-231-Ն կարգադրության  որոշման 2-րդ կետի դրույթ​​ները` ռազմական արդյունաբերության ոլորտում իրա​վական, տնտեսական, սոցիա​լա​կան, ինչպես նաև գիտա​կան և տեխնի​կա​կան կադրային քաղաքա​կա​նու​թյան ձևավորման նպատակով` ի շահ երկրի ռազմական անվտանգության: Ծրա​գ​րի հաստատումը կնպաստի Հա​յաստանի Հանրապետու​թյան ռազմական արդյունաբե​րության համակար​գա​յին բա​րե​փոխումների իրա​կա​նաց​մանը:
1.1. Կարգավորման հարաբերությունների  այժմյան  վիճակը և առկա խնդիրները
Հայաստանն անկախ պետականության կայացման տարիներին տնտե​սու​թյունը վերակազմավորել է առանց ռազմարդյու​նաբե​րու​թյան պե​տական համա​կարգ​ված քաղաքականության և զարգացման հստակ ծրագրերի: Ռազ​մա​կան պատվերներ կատարող ըն​կերությունները հիմնականում կախյալ են եղել ՀՀ պաշտ​պա​​նության նախարարության պատ​վեր​նե​րից և առայսօր գոյատևում են դրանց շնորհիվ: Սպառազինության և ռազմական տեխնիկայի նոր նմուշների մշակման և ձեռք​բերման ժամանակ ֆինանսական առումով չի գնահատվել արտադրատեսակի կյանքի ամբողջափուլը (մշակում, արտադրություն, շահագործում և օգտահանում), հաշվարկվել են միայն սկզբնական ձեռք​բեր​ման ծախսերը: Չեն իրականացվել ՍՌՏ-ի և ՌՏՈՒ-ի նոր նմուշների ստեղծման համար անհրաժեշտ համալիր մարտա​վարատեխնիկական առաջադրանքների, ելակետային տվյալների մշակում​ներ և տեխ​նի​կատնտեսական ցուցանիշների վերլուծություններ, ինչպես նաև գիտական ներուժի արդյունավետ օգտագործմանը նպատա​կաուղղված միջո​ցառումներ:

1.2. Առկա խնդիրների ակնկալվող լուծումները 
ՀՀ Կառավարության «Հայաստանի Հանրապետության ռազմական արդյու​նա​բե​րության համակարգի բարեփոխումների և զարգացման հայեցակարգից բխող միջոցառումների ծրագիրը հաստատելու մասին» որոշման նախագծով սահմանվելու են Հա​յաս​տանի Հանրապետության ռազմարդյունաբերության համա​կարգի բարե​փո​խումների և զարգացման հայեցակարգային դրույթները, ոլորտի զար​գացման հիմնա​կան միջոցառում​ները, դրանց իրականացման ժամանակացույցը, կատա​րող​ները և ֆինանսական ապահովումը: 
2. Իրավական ակտերի ընդունման դեպքում ակնկալվող արդյունքը
ՀՀ Կառավարության «Հայաստանի Հանրապետության ռազմական արդյու​նա​բերության համակարգի բարեփոխումների և զարգացման հայեցակարգից բխող միջո​ցառումների ծրագիրը հաստատելու մասին» որոշման կատարումը հնարա​վո​րու​​թյուն կընձեռի պետության տնտեսական և ֆի​նանսական հնարավորությունների շրջա​նակներում զինված ուժե​րն ու մյուս զոր​քերը բավարար թվաքանակով ժա​մա​նա​​կա​կից սպառազինությամբ և ռազմական տեխնիկայով կայուն ու ան​խափան ներ​հան​րա​պետական արտադրու​թյամբ ապա​հո​վելը, ռազմական պատ​վեր​ներ կատա​րող ընկերությունների կայուն գործունե​ու​թյան ան​ընդ​հատությունը, նյութական, աշ​խա​տանքային և այլ միջոցների արդյունավետ օգտա​գոր​ծումն ու կառավարումը, արդ​յու​նաբերության մյուս ճյուղերի զարգացման պայմանների ստեղ​ծու​մը, պե​տու​թյան վարկանիշի բարձրացումը:
Տեղեկանք
Հայաստանի  Հանրապետության Կառավարության «Հայաստանի Հանրապետության ռազմական արդյունաբերության համակարգի բարեփոխումների և զարգացման հայեցակարգից բխող միջոցառումների ծրագիրը հաստատելու մասին» որոշման նախագիծն ընդունելուց հետո  իրավական այլ ակտերում փոփոխություններ կատարելու մասին
ՀՀ Կառավարության «Հայաստանի Հանրապետության ռազմական արդյու​նա​բերության համակարգի բարեփոխումների և զարգացման հայեցակարգից բխող միջոցառումների ծրագիրը հաստատելու մասին» որոշման նախագիծն ընդունելու առնչությամբ ծրագրում նշված մի քանի միջոցառումների վերաբերյալ ՀՀ իրավա​կան այլ ակտերում կատարվելու են համապատասխան փոփոխություններ:

Տեղեկանք
Հայաստանի  Հանրապետության Կառավարության «Հայաստանի Հանրապետության ռազմական արդյունաբերության համակարգի բարեփոխումների և զարգացման հայեցակարգից բխող միջոցառումների ծրագիրը հաստատելու մասին» որոշման նախագիծն ընդունելուց հետո լրացուցիչ ֆինանսական միջոցների և պետական բյուջեի եկամուտներում ու ծախսերում  փոփոխություններ կատարելու մասին
ՀՀ Կառավարության «Հայաստանի Հանրապետության ռազմական արդյու​նա​բերության համակարգի բարեփոխումների և զարգացման հայեցակարգից բխող միջոցառումների ծրագիրը հաստատելու մասին» որոշման նախագիծն ընդունելուց հետո 2012թ. լրացուցիչ ֆինանսական միջոցների, ՀՀ պետա​կան բյուջեի եկամուտ​ներում ու ծախսերում փոփոխությունների անհրաժեշտություն չի լինի:
